
የአፍሪካ ሴት አመራሮች ጥምረት አባል መሆን 
ለሚፈልጉ ሴት አመራሮች የወጣ ማስታወቂያ 

በመንግስት፣ መንግስታዊ ባልሆኑ 
ተቋማት፣ በግሉ ዘርፍ፣ በዩንቨርስቲ፣ 
በሚዲያና ኪነ ጥበብ ወይም ሌላ 
ዘርፍ የተሳካልኝ ሴት መሪ ነኝ ብለሽ 
ታምኛለሽ?  ለሴቶች መብትና 
ስርዓተ-ጾታ እኩልነት ትታገያለሽ? ለረጅም 
ጊዜ የቆየ የበጎ ፍቃድ ስራ ወይም 
የማህበረሰብ አገልግሎት ልምድ አለሽ?  
በምትሰሪው ስራ አዳዲስ የአሰራር 
ማእቀፎችን ወይም የቴክኖሎጂና የፈጠራ 
ስራዎችን ሰርተሻል? ለወደፊት ተስፋ 
የሚጣልብሽ ወጣት ሴት አመራር ነሽ?  
እንግዲያው ይህ ማስታወቂያ ለአንቺ ነው!

የአፍሪካ ሴት አመራሮች ጥምረት ምንድነው ? 

የአፍሪካ ሴት አመራሮች ጥምረት በአፍሪካ ህብረት ኮሚሽን እና የተባበሩት 
መንግስታት ድርጅት የስርዓተ-ጾታና ሴቶችን ማብቃት ኤጀንሲ (UN 
Women) አነሳሽነት የተቋቋመ በአይነቱ ልዩ የሆነ የአፍሪካ ሴት 
አመራሮች የሚገናኙበት መድረክ ነው፡፡ ጥምረቱ እ.ኤ.አ በ2017 
በኒውዮርክ ይፋ የተደረገ ሲሆን 200 የሚሆኑ በፖሊቲካ፣ በሚዲያ፣ 
በዲፕሎማሲ፣ በትምህርትና ምርምር፣ መንግስታዊ ባልሆኑ ተቋማት፣ የግሉ 
ዘርፍ ያሉ ሴት መሪዎችን የያዘ ሲሆን የወጣት ሴቶችና በገጠር የሚኖሩ 
ሴቶችም ተሳትፎ አለበት፡፡ የጥምረቱ ዋና አላማ የሴቶችን የአመራር ተሳትፎ 
ማሳደግ ሲሆን በተለይ በልማት፣ በአስተዳደር፣ሰላምና ደህንነት፣ ሴቶችን 
በኢኮኖሚ ማብቃትና የገንዘብ ምንጭ ማመቻቸት የመሳሰሉ ቁልፍ ጉዳዮች 
ላይ ትኩረት ያደርጋል፡፡ በአለም አቀፍ ደረጃ ካለው ጥምረት በተጨማሪም 
በአምስቱ የአፍሪካ ክፍለ-አህጉራት ደረጃ የተቋቋመ ሲሆን ኢትዮጵያን 
ጨምሮ 25 ሀገራት ደግሞ የራሳቸውን ብሄራዊ ቅርንጫፎች አቋቁመዋል፡፡   

የአፍሪካ ሴት አመራሮች ጥምረት የኢትዮጵያ 
ቅርንጫፍ
የአፍሪካ ሴት አመራሮች ጥምረት የኢትዮጵያ ቅርንጫፍን 
ለማቋቋም መሰረት የተጣለው በነሀሴ 2011 የUN 
Women እና የሴቶች፣ ህጻናትና ወጣቶች ሚንስቴር 
በተዘጋጀ የምክክር መድረክ ላይ ሲሆን በመድረኩ ላይ 
የተገኙ ተሳታፊዎች ኢትዮጵያ የሴቶችን የአመራር ተሳትፎ 
ለማሳደግ ያሳየችውን እመርታ ለማስቀጠል የቅርንጫፉ 
መመስረት የሚኖረውን ሚና በተመለከተ ስምምነት ላይ 
ደርሰዋል፡፡ በምክክር መድረኩ ላይ የኢትዮጵያ ቅርንጫፍ 
አመሰራረትን የሚያስተባበር ኮሚቴ ሊቋቋም ችሏል፡፡ 
ኮሚቴው ውስጥም ከመንግስት፣ መንግስታዊ ካልሆኑ 
ተቋማት፣ የግሉ ዘርፍ፣ ከዩንቨርስቲዎች፣ ከሚዲያና 
ኪነ-ጥበብ እንዲሁም ከወጣቶች የተውጣጡ ሴት 
አመራሮች ተወክለዋል፡፡ 

ኮሚቴው ባደረገው ጥረትም የአፍሪካ ሴት አመራሮች 
ጥምረት የኢትዮጵያ ቅርንጫፍ የኢፌ.ደ.ሪ ፕሬዘዳንት 
ክብርት ሳህለ ወርቅ ዘውዴ፣ የተባበሩት መንግስታት 
ድርጅት ምክትል ዋና ጸሀፊ ክብርት አሚና መሀመድ፣ የ 
UN Women ዳይሬክተር ክብርት ፑምዚሌ 
ማላንቦ-ንጉካ፣ የኢትዮጵያ ፌደራል ጠቅላይ ፍርድ ቤት 
ፕሬዘደንት ክብርት ወ/ሮ መአዛ አሸናፊ እንዲሁም 
ከተባበሩት መንግስታት ድረጅት፣ የአፍሪካ ህብረት 
የተወከሉ ከፍተኛ ሀላፊዎችና ከተለያየ ዘርፍ የተውጣጡ 
ሴት አመራሮች በተገኙበት በሸራተን አዲስ በተደረገ 
ደማቅ ስነ-ስርዓት በጥቅምት 2012 በይፋ ተቋቁሟል፡፡

ጥምረቱ በይፋ ከተቋቋመበት ጀምሮ በኮሚቴው አማካኝነት 
የተለያዩ እንቅስቃሴዎችን ሲያደረግ የቆየ ሲሆን በአሁኑ 
ወቅት በሴቶች፣ ህጻናትና ወጣቶች ሚንስቴርና በ UN 
Women  ትብብር የአባላቱን ቁጥር ለማሳደግ 
እየተንቀሳቀሰ ይገኛል፡፡ በተጨማሪም ከጥምረቱ ጎን ለጎን 
የወጣት ሴቶች የአመራር ሚና ለማሳደግ የሚሰራ የወጣት 
ሴቶች ኮከስም አብሮ የሚቋቋም ይሆናል፡፡ በዚህም 
መሰረት ይህ ጥሪ በተለያየ የስራና የኑሮ ዘርፍ ስኬታማ 
ለሆነ ሴት አመራሮች ማመልከቻ እንዲያስገቡ 
ተዘጋጅቷል፡፡

ለጥምረቱ አባልነት ማን ሊያመለክት ይችላል? 

1.   በተለያዩ ዘርፎች ማለትም በመንግስት ተቋማት፣ 
መንግስታዊ ባልሆኑ ድርጅቶች፣ በንግድና በግሉ 
ዘርፍ፣ በአለም አቀፍ ተቋማት፣ በዩንቨርስቲዎች፣ 
በሚዲያና ኪነ-ጥበብ፣ በስፖርት የተመሰከረ 
የአመራር ችሎታ ያላቸው ኢትዮጵያዊ ሴቶች

2.   ለሴቶች መብት፣ ለስርዓተ-ጾታ እኩልነትና ሴቶችን 
ለማብቃት የሚለካ አስተዋጽኦ ያደረጉ ኢትዮጵያዊ 
ሴቶች

3.   በማህበረሰባቸው ውስጥ ህብረተሰቡን 
በማገልገል፣ የተለያዩ ማህበራዊ ችግሮችን 
ለመፍታት የሰሩ እንዲሁም በበጎ ፍቃደኝነት 
አገልግሎት ረጅም ልምድ ያላቸው ኢትዮጵያዊ 
ሴቶች

4.   በጥናትና ምርምር፣ አዳዲስ የፈጠራ ሀሳቦችን 
በማፍለቅ፣ የቴክኖሎጂ ውጤቶችን በመፈልሰፍ 
ለሀገሪቱ አስተዋጽኦ ያደረጉ ኢትዮጵያዊ ሴቶች

5.   አመልካቶች በአፍሪካ ሴት አመራሮች ጥምረት 
የኢትዮጵያ ቅርንጫፍ ውስጥ ለማገልገልና 
ለቆመለት አላማ አስተዋጽኦ ለማድረግ ሙሉ 
ፍላጎት ያላቸው መሆን አለባቸው

6.   ታዳጊ ሴቶች በመምከርና ድጋፍ በማድረግ ልምድ 
ያላቸው ስኬታማ ሴቶች እንዲያመለክቱ 
ይበረታታሉ፡፡

7.   ወጣቶች ሴቶች ለጥምረቱ አባልነት 
እንዲያመለክቱ ይበረታታሉ፡፡ 

የማመልከቻ ሂደት

ከላይ የተጠቀሱት መስፈርቶች የሚያሟሉ ሴት አመራሮች 
የሚከተሉትን ሰነዶች እስከ ታህሳስ 22 2013 ድረስ 
በኢሜል አድራሻ awlnapplications@gmail.com  
ለኮሚቴው፣ ለሴቶች ህጻናትና ወጣቶች ሚንስቴርና ለUN 
WOMEN መላክ ይጠበቅባቸዋል።

1.   አመልካቿ የተጠቀሱትን መስፈርቶች እንዴት 
እንደምታሟላ በዝርዝር የሚገልጽ የማመልከቻ 
ደብዳቤ 

2.   ከሚሰሩበት/ በፊት ከሰሩባቸው ተቋማት የተጻፉ 
የአመራር ብቃትና አስተዋጽኦን በግልጽ የሚያሳዩ ሁለት 
የድጋፍ ደብዳቤዎች

3.   ሌሎች ማመልከቻውን ሊያዳብሩ የሚችሉ ሰነዶች

ማሳሰቢያ

የጥምረቱ አባላት ቁጥር የተወሰነ በመሆኑ ምክንያት 
ማመልከቻ የሚያስገቡ የሴት አመራሮች ሁሉ አባል 
በመሆን ላይመረጡ ይችላሉ፡፡ ኮሚቴው፣ የሴቶች 
ህጻናትና ወጣቶች ሚንስቴርና UN Women 
የሚመጡትን ማመልከቻዎች በመስፈርቶቹ መሰረት 
በመለየት ምርጫውን የሚያካሂድ ይሆናል፡፡ 



የአፍሪካ ሴት አመራሮች ጥምረት ምንድነው ? 

የአፍሪካ ሴት አመራሮች ጥምረት በአፍሪካ ህብረት ኮሚሽን እና የተባበሩት 
መንግስታት ድርጅት የስርዓተ-ጾታና ሴቶችን ማብቃት ኤጀንሲ (UN 
Women) አነሳሽነት የተቋቋመ በአይነቱ ልዩ የሆነ የአፍሪካ ሴት 
አመራሮች የሚገናኙበት መድረክ ነው፡፡ ጥምረቱ እ.ኤ.አ በ2017 
በኒውዮርክ ይፋ የተደረገ ሲሆን 200 የሚሆኑ በፖሊቲካ፣ በሚዲያ፣ 
በዲፕሎማሲ፣ በትምህርትና ምርምር፣ መንግስታዊ ባልሆኑ ተቋማት፣ የግሉ 
ዘርፍ ያሉ ሴት መሪዎችን የያዘ ሲሆን የወጣት ሴቶችና በገጠር የሚኖሩ 
ሴቶችም ተሳትፎ አለበት፡፡ የጥምረቱ ዋና አላማ የሴቶችን የአመራር ተሳትፎ 
ማሳደግ ሲሆን በተለይ በልማት፣ በአስተዳደር፣ሰላምና ደህንነት፣ ሴቶችን 
በኢኮኖሚ ማብቃትና የገንዘብ ምንጭ ማመቻቸት የመሳሰሉ ቁልፍ ጉዳዮች 
ላይ ትኩረት ያደርጋል፡፡ በአለም አቀፍ ደረጃ ካለው ጥምረት በተጨማሪም 
በአምስቱ የአፍሪካ ክፍለ-አህጉራት ደረጃ የተቋቋመ ሲሆን ኢትዮጵያን 
ጨምሮ 25 ሀገራት ደግሞ የራሳቸውን ብሄራዊ ቅርንጫፎች አቋቁመዋል፡፡   

የአፍሪካ ሴት አመራሮች ጥምረት የኢትዮጵያ 
ቅርንጫፍ
የአፍሪካ ሴት አመራሮች ጥምረት የኢትዮጵያ ቅርንጫፍን 
ለማቋቋም መሰረት የተጣለው በነሀሴ 2011 የUN 
Women እና የሴቶች፣ ህጻናትና ወጣቶች ሚንስቴር 
በተዘጋጀ የምክክር መድረክ ላይ ሲሆን በመድረኩ ላይ 
የተገኙ ተሳታፊዎች ኢትዮጵያ የሴቶችን የአመራር ተሳትፎ 
ለማሳደግ ያሳየችውን እመርታ ለማስቀጠል የቅርንጫፉ 
መመስረት የሚኖረውን ሚና በተመለከተ ስምምነት ላይ 
ደርሰዋል፡፡ በምክክር መድረኩ ላይ የኢትዮጵያ ቅርንጫፍ 
አመሰራረትን የሚያስተባበር ኮሚቴ ሊቋቋም ችሏል፡፡ 
ኮሚቴው ውስጥም ከመንግስት፣ መንግስታዊ ካልሆኑ 
ተቋማት፣ የግሉ ዘርፍ፣ ከዩንቨርስቲዎች፣ ከሚዲያና 
ኪነ-ጥበብ እንዲሁም ከወጣቶች የተውጣጡ ሴት 
አመራሮች ተወክለዋል፡፡ 

ኮሚቴው ባደረገው ጥረትም የአፍሪካ ሴት አመራሮች 
ጥምረት የኢትዮጵያ ቅርንጫፍ የኢፌ.ደ.ሪ ፕሬዘዳንት 
ክብርት ሳህለ ወርቅ ዘውዴ፣ የተባበሩት መንግስታት 
ድርጅት ምክትል ዋና ጸሀፊ ክብርት አሚና መሀመድ፣ የ 
UN Women ዳይሬክተር ክብርት ፑምዚሌ 
ማላንቦ-ንጉካ፣ የኢትዮጵያ ፌደራል ጠቅላይ ፍርድ ቤት 
ፕሬዘደንት ክብርት ወ/ሮ መአዛ አሸናፊ እንዲሁም 
ከተባበሩት መንግስታት ድረጅት፣ የአፍሪካ ህብረት 
የተወከሉ ከፍተኛ ሀላፊዎችና ከተለያየ ዘርፍ የተውጣጡ 
ሴት አመራሮች በተገኙበት በሸራተን አዲስ በተደረገ 
ደማቅ ስነ-ስርዓት በጥቅምት 2012 በይፋ ተቋቁሟል፡፡

ጥምረቱ በይፋ ከተቋቋመበት ጀምሮ በኮሚቴው አማካኝነት 
የተለያዩ እንቅስቃሴዎችን ሲያደረግ የቆየ ሲሆን በአሁኑ 
ወቅት በሴቶች፣ ህጻናትና ወጣቶች ሚንስቴርና በ UN 
Women  ትብብር የአባላቱን ቁጥር ለማሳደግ 
እየተንቀሳቀሰ ይገኛል፡፡ በተጨማሪም ከጥምረቱ ጎን ለጎን 
የወጣት ሴቶች የአመራር ሚና ለማሳደግ የሚሰራ የወጣት 
ሴቶች ኮከስም አብሮ የሚቋቋም ይሆናል፡፡ በዚህም 
መሰረት ይህ ጥሪ በተለያየ የስራና የኑሮ ዘርፍ ስኬታማ 
ለሆነ ሴት አመራሮች ማመልከቻ እንዲያስገቡ 
ተዘጋጅቷል፡፡

ለጥምረቱ አባልነት ማን ሊያመለክት ይችላል? 

1.   በተለያዩ ዘርፎች ማለትም በመንግስት ተቋማት፣ 
መንግስታዊ ባልሆኑ ድርጅቶች፣ በንግድና በግሉ 
ዘርፍ፣ በአለም አቀፍ ተቋማት፣ በዩንቨርስቲዎች፣ 
በሚዲያና ኪነ-ጥበብ፣ በስፖርት የተመሰከረ 
የአመራር ችሎታ ያላቸው ኢትዮጵያዊ ሴቶች

2.   ለሴቶች መብት፣ ለስርዓተ-ጾታ እኩልነትና ሴቶችን 
ለማብቃት የሚለካ አስተዋጽኦ ያደረጉ ኢትዮጵያዊ 
ሴቶች

3.   በማህበረሰባቸው ውስጥ ህብረተሰቡን 
በማገልገል፣ የተለያዩ ማህበራዊ ችግሮችን 
ለመፍታት የሰሩ እንዲሁም በበጎ ፍቃደኝነት 
አገልግሎት ረጅም ልምድ ያላቸው ኢትዮጵያዊ 
ሴቶች

4.   በጥናትና ምርምር፣ አዳዲስ የፈጠራ ሀሳቦችን 
በማፍለቅ፣ የቴክኖሎጂ ውጤቶችን በመፈልሰፍ 
ለሀገሪቱ አስተዋጽኦ ያደረጉ ኢትዮጵያዊ ሴቶች

5.   አመልካቶች በአፍሪካ ሴት አመራሮች ጥምረት 
የኢትዮጵያ ቅርንጫፍ ውስጥ ለማገልገልና 
ለቆመለት አላማ አስተዋጽኦ ለማድረግ ሙሉ 
ፍላጎት ያላቸው መሆን አለባቸው

6.   ታዳጊ ሴቶች በመምከርና ድጋፍ በማድረግ ልምድ 
ያላቸው ስኬታማ ሴቶች እንዲያመለክቱ 
ይበረታታሉ፡፡

7.   ወጣቶች ሴቶች ለጥምረቱ አባልነት 
እንዲያመለክቱ ይበረታታሉ፡፡ 

የማመልከቻ ሂደት

ከላይ የተጠቀሱት መስፈርቶች የሚያሟሉ ሴት አመራሮች 
የሚከተሉትን ሰነዶች እስከ ታህሳስ 22 2013 ድረስ 
በኢሜል አድራሻ awlnapplications@gmail.com  
ለኮሚቴው፣ ለሴቶች ህጻናትና ወጣቶች ሚንስቴርና ለUN 
WOMEN መላክ ይጠበቅባቸዋል።

1.   አመልካቿ የተጠቀሱትን መስፈርቶች እንዴት 
እንደምታሟላ በዝርዝር የሚገልጽ የማመልከቻ 
ደብዳቤ 

2.   ከሚሰሩበት/ በፊት ከሰሩባቸው ተቋማት የተጻፉ 
የአመራር ብቃትና አስተዋጽኦን በግልጽ የሚያሳዩ ሁለት 
የድጋፍ ደብዳቤዎች

3.   ሌሎች ማመልከቻውን ሊያዳብሩ የሚችሉ ሰነዶች

ማሳሰቢያ

የጥምረቱ አባላት ቁጥር የተወሰነ በመሆኑ ምክንያት 
ማመልከቻ የሚያስገቡ የሴት አመራሮች ሁሉ አባል 
በመሆን ላይመረጡ ይችላሉ፡፡ ኮሚቴው፣ የሴቶች 
ህጻናትና ወጣቶች ሚንስቴርና UN Women 
የሚመጡትን ማመልከቻዎች በመስፈርቶቹ መሰረት 
በመለየት ምርጫውን የሚያካሂድ ይሆናል፡፡ 


